
um flugvallargerð i Norðfirði.

Flm.: Lúðvík Jósefsson.

Alþingi ályktar að fela ríkisstjórninni að láta þegar á næsta sumri hefja flug-
vallargerð í Norðfirði, svo að hægt verði sem fyrst að taka upp flugsamgöngur
þangað í beinu sambandi við flugferðir til Egilsstaða.

Greinargerð.
Nú er svo komið, að allar flugsamgöngur við Austurland eru bundnar við

flugvöllinn á Egilsstöðum. Áætlunarferðir sjóflugvéla á firðina eru algerlega hættar,
og verða því flugfarþegar af fjörðunum að fara til Egilsstaða og komast í áætlunar-
flugvélar þaðan.

Þetta nýja fyrirkomulag er viðunandi fyrir Reyðarfjörð, Eskif jörð og sennilega
Seyðisfjörð, en alveg óviðunandi fyrir Norðfirðinga og varla viðunandi til fram-
búðar fyrir Fáskrúðsfirðinga.

Vegarsamband milli Neskaupstaðar og Egilsstaða er ekki opið nema 3-4 mán-
uði á ári. Hinn tíma ársins er óhugsandi fyrir Norðfirðinga að notfæra sér flugið
til Egilsstaða. Á milli Neskaupstaðar og Egilsstaða er tveggja tíma akstur í bíl,
þegar vegir eru beztir, og gefur það auga leið, að varla getur heitið mögulegt að
byggja flugsamgöngur á slíkum aðstæðum.

Athugun hefur farið fram á aðstöðu til flugvallargerðar í Norðfirði. Að dómi
sérfróðra manna er talið, að þar séu sæmilega góðar aðstæður til þess að gera
flugvöll. Vegna þeirrar sérstöðu, sem skapazt hefur i flugsamgöngum Neskaup-
staðar, þar sem segja má, að flugsamgöngur þangað séu nú lítt framkvæmanlegar,
sýnist full ástæða til þess, að sérstök áherzla verði lögð á flugvallargerð þar. Eigi
framkvæmdir að hefjast við flugvallargerðina á næsta sumri, er óhjákvæmilegt að
tryggja fjárveitingu til verksins eða fyrirgreiðslu ríkisstjórnar um útvegun láns til
byggingar vallarins.

Flugvöllur í Norðfirði ætti að tryggja, að vélar þær, sem halda uppi samgöng-
um við Egilsstaði, geti komið þar við eftir fastri áætlun, eða eftir því sem þörf
krefur. Á þann hátt æt.i að vera hægt að nota sömu vélina í mörgum tilfellum til
farþegaflugs til Neskaupstaðar og til Egilsstaða.

Án efa kemur síðar til þess, að óhjákvæmilegt þykir að gera einnig flugvöll
á Fáskrúðsfirði, því að leiðin þaðan og til Egilsstaða er líka lengri en svo, að hægt
sé að búast við, að flugfarþegar sætti sig við það. Sjálfsagt er því að hefja undir-
búning að flugvallargerð þar svo fljótt sem kostur er á.


